
Ди къуэш республикэхэм

«Адыгэ псалъэр» 
къезыгъэхьхэм 

папщIэ
2022 гъэм и етIуанэ 

илъэс ныкъуэм щIэджы-
кIакIуэхэм яIэ рыхьэну 
газетхэмрэ журнал-
хэмрэ Iэ щы щIадз зэманым щIидзащ.

«Адыгэ псалъэ» га зе тыр зыIэрыхьэну  хуей- 
хэм хъыбар фыдогъащIэ - ар къевгъэхьын па-
пщIэ Iэ щыщIэвдз  хъу нущ Урысей  пощ тым и дэт-
хэнэ IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 724-рэ кIэ-

пIейкIэ 80-рэщ;
фэ езым пощтым къыщыфщтэжынумэ - сом 

660-рэщ.

Донецк къраша цIыкIухэм яIуощIэ

ХьэщIапIэ укIуэн пфIэфIмэ, 

хьэщIэу къыпхуэкIуэр гъафIэ.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

Махуэгъэпс

Дунейм 
щыхъыбархэр

Жылагъуэ

«Кавказым и налмэс» фIэщыгъэм 
щIэту «Урысейм и гъущI гъуэгу-  
хэр», «Ростуризм» IуэхущIапIэхэм я 
 жэрдэмым  ипкъ иту гъуэгуанэ 
 трагъэхьа мафIэгум («Жемчужина 
Кавказа») зэпищIэнущ Мейкъуапэ - 
Налшык - Грознэ - Мэхъэчкъалэ - 
Дербент - Нартсанэ.  Турист кэшбэ-
кым и программэм ар зэрыхэтым и 
фIыгъэкIэ, а мафIэгум ису гъуэгу 
техьэхэм зэрызагъэпсэхунум щIата 
уасэм и процент 20-р къэралым 
 къаритыжынущ.

«КАВКАЗЫМ и налмэс» мафIэгур 
мэлыжьыхьым и 30-м Москва къы-
щежьащ. ЦIыху 200 зэрыс вагонхэр 
Къэбэрдей-Балъкъэрым къэсащ на-
къыгъэм и 2-м. Абы ирихьэлIэу 

«Урысейм и иджырей 
лIы хъужьхэр» щIалэгъуа-
лэ хэкупсэ проектым хы-
хьэу, мэлыжьыхьым и 
кIэм Къэбэрдей-Балъкъэр 
къэрал мэкъумэш универ-
ситетым щIэсхэм яIущIащ 
Урысейм и лIыхъужьхэу 
УФ-м щIыхь  зиIэ и дзэ 
 кхъухьлъатэзехуэ, полков-
ник Алимов Владимиррэ 
милицэм и полковник За-
гидов Загидрэ.

ХЬЭЩIЭХЭР ирагъэблэ-
гъащ КъБКъМУ-м гъэсэ ны-
гъэмкIэ, социальнэ лэ-
жьыгъэмрэ щIалэгъуалэ 
политикэмкIэ и проректор  
Къу мыкъу Iэуес, мэкъумэш 
факультетым и декан Тем-
моев Музэфар, студентхэм 
я советым и унафэщI Шэн-
тыкъу Елдар сымэ. Псом 
япэу абыхэм удз гъэгъахэр 
щагъэтIылъащ Хэку зауэш-
хуэм хэта лIыхъужьхэм я 
сурэтхэр щызэхуэхьэсауэ 
еджапIэ нэхъыщхьэм и пэ-
IущIэм щагъэува стендым 
деж.

Iуэхур зи жэрдэм Дзэ-
гъащтэ Азэмэт жиIащ мыр 
2018 гъэм зэрырагъэжьар 
икIи 2022 гъэм ЩIалэ-

Къэбэрдей-Балъкъэрым 
и цIыху щыпкъэхэу щIэ-
ныгъэмрэ медицинэмрэ 
зэфIэкI лъагэ къыщызы-
гъэлъэгъуахэм ящыщт 
Щоджэн Руслан Хьэту и 
къуэр. Псэужамэ, накъы-
гъэм и 10-м абы и ныб-
жьыр илъэс 80 ирикъунут. 
Республикэм и стоматоло-
гие IэнатIэм и зыужьыны-
гъэм зи гуащIэшхуэ хэ-
зылъхьа Щоджэныр но-
бэми гуапэу цIыхухэм           
ягу  къагъэкIыж.  КъБР-м 
щIыхь зиIэ и дохутырт           
Рус лан,  илъэс 22-кIэ лэ-
жьащ Республикэ стомато-
логие поликлиникэм и до-
хутыр нэхъыщхьэу.

ЗЫПЭРЫТ IэнатIэм гукIи 
псэкIи етауэ лажьэ, акъыл 
жан зиIэ, жыджэрагъ зы-
хэлъ цIыху зэтетым и Iуэху-
тхьэбзэ хуэныкъуэу зыхуэ-
зыгъэза дэтхэнэми бгъэ-
дыхьэкIэ къахуигъуэтырти, 
хузэфIэкIыр яхуищIэрт. 
ЦIы хухэр дихьэхырт абы и 
гушыIэ дахэм, хьэл-щэн 
зэпIэзэрытым, псэлъэкIэ 
екIу зэриIэм, и лэжьыгъэм 
къыщигъэлъагъуэ Iэзагъ 
лъагэм. 

1942 гъэм ар къыщалъ-
хуащ Къэбэрдей-Балъкъэр 
АССР-м хыхьэ Аруан 
 районым хиубыдэ Урыху 
адыгэ къуажэжьым щыпсэу, 
зи жьэгум хабзэмрэ нэмы-
сымрэ щытепщэ Щоджэнхэ 
Хьэтурэ Абчарэрэ я уна-
гъуэм. 

Руслан и адэ-анэр илъэ-
сибл къудейщ зэгъусэу зэ-
рызэдэпсэуар. Хьэту зауэм 
щыдэкIым, ныбжькIэ щIа-
лэ и щхьэгъусэм зыхуигъа-
зэри жриIат: «Сэ сыт къыс-
щыщIми, уи бгыр щIэкъузи 
зыгурыгъаIуэ гъащIэр аб-
деж къызэрыщызэте мыу-
выIэр, абы ди бынхэм 
къызэрыпащэр». Руслан и 
ныбжьыр илъэсрэ мазищ-
рэ щыхъум, фронтым къи-
кIыу къаIэрыхьащ унагъуэм 
я нэхъыжьыр зэрыщы мы-
Iэжым теухуа хъыбар гуа-
уэр. ЩIалэ цIыкIуитIыр 
къызыхуэна Абчарэ къы теп-
сыха гуауэр сыт хуэдизу 
хьэлъэу зыхищIами, абы 
пэщIэ тыфын хузэ фIэкIащ. 
ЛIыгъэ хэлъу къы хэкIащ ар 
зауэ, зауэ нэужь илъэс          
гугъухэм я мы гъуагъэ, на-
сыпыншагъэ псоми.

Руслан къыщыхъурт гуа-
пагъэрэ гулъытэрэ, пэжы-
гъэрэ цIыхугъэрэ зэрылъ 
унагъуэм, апхуэдэ жьэгум 
къызэритэджыкIарщ абы и 
щыпкъагъэр къызыхэкIа-
ри. Унэм щIэсхэм псоми 
фIы дыдэу ялъагъурт ар, 
псом хуэмыдэу адэшхуэ 

ЦIыхухэм я 
тыншыпIэ

къалъыхъуэу
ЭлектрокъарукIэ лажьэ 

КамАЗ автобус лIэужьы-
гъуэщIэ трагъэуващ Мос-
ква и уэрамхэм.

ТЕКIУЭНЫГЪЭМ и пар-
кым къыщыщIэдзауэ 
«Владыкино» метром нэс 
дэлъ гъуэгуанэм къыща-
пщытэ абыхэм ящыщ зы. 
Километр 40-м ноблагъэ 
абы зэ кIуэгъуэм зэпич 
 гъуэгуанэр, езыр пшынэм 
хуэдэу тIууэ зэпыщIащ, 
цIыху куэд зэуэ йохуэри,          
ари и ефIэкIыныгъэхэм 
ящыщщ. 

КамАЗ автобусу 400 що-
лажьэ мы зэманым щы-
хьэрым и къалащхьэм икIи 
иджырей техникэ тыншкIэ, 
шынагъуэншэкIэ къалэ дэс-
хэр адэкIи къызэгъэ пэ щы-
ным яужь итщ ар зи пщэ-
рылъхэр.

Вакцинэр 
яхэлъхьэныр 
щызэпагъэу

Коронавирусым зэры-
пэщIэт вакцинэр цIыхухэм 
яхэлъхьэныр къэралхэм 
ящыщу япэу щызэпа-
гъэуащ Данием. Апхуэдэ 
лъэбакъуэм щIытегуш- 
х уам щытепсэлъыхькIэ, 
абы щыщ щIэныгъэлIхэм, 
дохутырхэм жаIэ виру-   
сыр мы зэманым я нэIэ 
щIэту.

КЪЭРАЛ статистикэм къы-
зэригъэлъагъуэмкIэ, а къэ-
ралым исхэу илъэс 12-м 

«Роспотребнадзор» къулыкъущIапIэм Къэбэрдей- 
Балъкъэрым щиIэ къудамэм «Полк уахътыншэ»  
Iуэхугъуэм епха дауэдапщэхэр щрагъэ кIуэкIкIэ, 
цIыхухэр зыхуэсакъыжыну, зэрызахъумэ Iэмалхэр 
IэщIыб ямыщIыну къыхуриджащ.

«ДИ тхыдэм дежкIэ мыхьэнэ зиIэ гуфIэгъуэр - 
ТекIуэныгъэм и Махуэр - гъэлъэпIэным дыхуежьэнущ 
мы махуэ хэм. Щхьэусыгъуэ нахуэхэм я ягъэкIэ абы 
 епха «Полк уахътыншэр» емыкIуэкIыу илъэситI кIуащ. 
Коронавирус узыфэр къэмыхъей ипэкIэ цIыхухэр уэру 
зэхыхьэу зэрыщытам хуэдэу, мы  махуэми цIыхубэр 
уэрамым къыдыхьэнущ, Хэку зауэшхуэм хэкIуэда е 
къэзыгъэзэжа я адэшхуэхэм я сурэтхэр  яIыгъыу. 2022 
гъэм накъыгъэм и 9-м пэкIур Къэбэрдейр Урысейм 
зэрыгухьэрэ илъэс 400 зэрырикъум и цIэр зезыхьэ 
 утыкум къыщегъэжьауэ ЗэгурыIуэныгъэм и Утыкум 
нэс кIуэнущ. ЦIыхур Iуву щызэхыхьэну мы пэкIум хэ-
тынухэр узыншагъэр хъумэным, уз зэрыцIалэхэм 
защы дзеиным теухуауэ щыIэ мардэхэм иригъуэзэныр 
гугъу  хъунущ. Апхуэдэу къыдгуроIуэ «Полк уа хъ-
тыншэм» хэтыну хуей куэдым пыхусыху мащIэ яIэу, 
 къепсу е псчэуэ щытмэ,  зыгъэгукъыдэмыж узыфэр 
 хущхъуэкIэ ягъэундэращхъуэу уэрамым къызэ ры-
дыхьэнури. Абы къыхэкIыу, цIыхухэр фыкъыхудоджэ 
узыншагъэр хъумэным теухуауэ щыIэ хабзэхэр 
 зы щывмыгъэгъупщэну, нэкIуIупхъуэхэр зыIуфлъ хьэ-
ну, Iэубыдыр   вгъэмэщIэну,  Iэхэр зэратхьэщI 
 ан тисептикхэр зеф хьэну», - къитащ хъыбар къулы къу-
щIапIэм.

КъулыкъущIапIэм цIыхухэм ягу къегъэкIыж   корона-
вирусым зиубгъункIэ шынагъуэ щыщыIэ лъэхъэнэм 
узыфэм пэщIэтыным теухуа Iэмалхэм  ящыщу нэкIу-
Iупхъуэр зыIулъхьэныр зэрыIэмалыншэр, ар узэба къуэ 
мыхъун хабзэу зэрыщытыр.

Иужьрей тхьэмахуэ зыбжанэм Къэбэрдей-Балъ-
къэрым коронавирус узыфэр зэуалIэхэмрэ ар зыпкъ-
рытхэмрэ хэпщIыкIыу нэхъ мащIэ щыхъуа пэтми, 
щытыкIэм зи хъуэжынкIэ зэрыхъунум и шынагъэр 
щыIэщи, дысакъмэ зэрынэхъыфIыр къулыкъущIэхэм 
дигу къагъэкIыж.

ЩХЬЭЩЭХУЖ Инал.

Налшык къалэ дэт, «ЗэбгъузэнатIэ» зи фIэщыгъэ арт-
уардэунэм «Студент гъатхэр - Къэбэрдей-Балъкъэрым» 
зэхьэзэхуэр иджыблагъэ къыщызэIуахащ. Илъэс къэс 
къызэрагъэпэщ, щIалэгъуалэм я джэгуакIуэ зэчийр 
 щагъэлъагъуэ мы Iуэхугъуэр тхьэмахуэкIэ екIуэкIынущ.

КЪЭБЭРДЕЙ-Балъкъэрым щIэныгъэ нэхъыщхьэ щра-
гъэгъуэт и IуэхущIапIэхэмрэ IэщIагъэ щызрагъэгъуэт и 
курыт еджапIэхэмрэ щIэс студентхэр унэтIыныгъиплIкIэ:  
макъамэмкIэ, хореографиемрэ къафэмкIэ, театрымрэ  
 гушыIэ зыхэлъ теплъэгъуэхэмкIэ, видеогъэлъэгъуэны-
гъэхэмрэ нэтын кIэщIхэмкIэ - зэхьэрхуэрынущ. Зэпеуэм хы-
хьащ еджапIибл.

Къэбэрдей-Балъкъэрым егъэджэныгъэмкIэ, щIэны-
гъэм рэ щIалэгъуалэм я IуэхухэмкIэ и министр Езауэ Ан - 
зор зэхьэзэхуэр къыщызэIуихым, абы хэтыну тегушхуа  гуп-      
хэм фIыщIэ яхуищIащ икIи ехъулIэныгъэ яIэну ехъуэхъуащ: 
«Студент гъатхэр» къызэреблэгъамкIэ псоми си гуапэу 
сынывохъуэхъу! Мы зэхьэзэхуэр зывгъэлъэгъуэнуми, 
 утыкушхуэ фихьэнуми, фи зэфIэкIхэр цIыхухэм яхэвгъэ-
Iуэнуми фэркIэ къызэрымыкIуэу IэмалыфIщ. Мыбдеж фэ 
нэIуасэ  фызэрыщызэхуэхъунум и мызакъуэу, фи зэчийр,  
лъэкIыныгъэр здынэсыр, фху зэфIэкIымрэ фызэ хъулIэм-
рэ жылагъуэми къэпщытакIуэ хэми я пащхьэ къы-
щифлъхьэфынущ. ИкIи сэ шэч къытесхьэркъым абы,  фи 
пщэдейр зэлъыта гуэрым фыкъи лъагъунущ, гъуэгу захуи 
фытригъэувэнущ. ФыщIалэщ, фыдахэщ, фыхьэуэжьыуэ 
защIэщ. ИпэжыпIэкIэ жыпIэмэ, ди щIыналъэм и щIалэ-
гъуалэм хуэдэу жанрэ хэлъэт зиIэрэ къэгъуэтыгъуейщ. Уты-
кур зытевмыгъэгушхуэу фэ гуш хуауэ абы фитыну си 
 гуапэщ, мыбдеж щывгъэкIуэну махуэхэри гукъинэж 
 фщыхъуну, гурэ псэкIэ къэфлъыхъуэ  дахагъэр къыщыв-
гъуэтыну, екIуэкI Iуэхум гупсэхугъуэ хуэвгъуэтыну сыны-
вохъуэхъу!»

Зэхьэзэхуэр Ставрополь къалэм дэт, Кавказ Ищхъэрэ 
щIыналъэ университетым кавказ лъэпкъхэм я къафэ 
 щэнхабзэмкIэ студием, «Бгырысхэр» цIэр зезыхьэм, и 
гъэлъэгъуэныгъэ телъыджэмкIэ къызэIуахащ. ЩIалэ-
гъуалэр утыкум хуиту зэритыр, я псэм къыжриIэр я пкъым 
къыхэщу зэрыджэгур зылъагъу гупхэр нэхъри къызэры-
лащ, текIуэныгъэр къахьынуи гушхуэныгъэ нэхъыбэ яIэ  
 хъуащ.

Къызэхуэсахэм я пащхьэ уэрэд щыжиIащ Щоджэн 
 Дианэ. УэрэджыIакIуэ ныбжьыщIэм утыку кърихьащ езым 
и IэдакъэщIэкI, «ГъащIэ» зыфIища уэрэдыщIэр. Апхуэдэу я 
лъэгум  хъуаскIэр къыщIидзу брейк-данс къэфащ Дунейп-
со зэхущытыкIэхэмкIэ институтым и студентхэр. Зихуэдэ 
щымыIэу екIуу уэркъ къафэ ягъэзэщIащ КъБКъУ-м и 
еджакIуэ ныбжьыщIэхэм.

Зэпеуэм кърикIуахэр наIуэ щыхъунур накъыгъэм и 12-рщ, 
текIуахэмрэ къыхэжаныкIахэмрэ щагъэфIэжынури а ма-
хуэращ.

ШУРДЫМ  Динэ.

И пщIэр лъагэт, и ныбжьэгъугъэм
цIыхухэр иригушхуэрт…

ХьэмытI и псэм и хъуахуэт 
щIалэ цIыкIур. Дадэр щыш-
хэкIэ абы и гъусэу Iэнэм 
пэрытIысхьэну хуитыр Рус-
лан и закъуэт. Щоджэнхэ я 
унагъуэшхуэм исхэр икIи 
 зэкъуигъэувэрти, икIи жьэ-
гум дэлъ зэгурыIуэр ихъу-
мэрт Абчарэ, абы папщIэ 
лъэпкъым фIыщIэ, пщIэ 
къыхуащIырт а бзылъ-
хугъэм.

Зыхуей хуэзэу къигъэ-
хъуащ Абчарэ и бынитIыр, 
тIуми медицинэ щIэныгъэ 
нэхъыщхьэ яригъэгъуэтащ, 
зэкIэлъхьэужьуи, адыгэ 
 хабзэм тету, унагъуэу игъэ-
тIысыжащ.

1959 гъэм, Урыху дэт ку-
рыт школыр къызэриухыу, 
Руслан комсомолым и 
тхылъ щхьэхуэкIэ «Искож» 
комбинатыр зыухуэхэм ха-
гъэхьащ. Ар яхэтащ Нал-
шык и комбинат цIэрыIуэр 
щаухуа щIыпIэм абы и япэ 
мывэхэр щызыгъэтIылъа 
гупым.

1961 гъэм ар щIэтIысхьащ 
Налшык дэт медицинэ 
 училищэм, абы щыгъуэми 
дзэм къулыкъу щищIэну 
ираджащ. Армэ нэужьым 
ар щIэтIысхьэжащ Ставро-
поль дэт къэрал медицинэ 
институтым стоматоло-
гиемкIэ и къудамэм.

1970 гъэм институтыр 
ехъу лIэныгъэкIэ къиухри, 
Щоджэн Руслан Республикэ 
поликлиникэм ортопедием-
кIэ и къудамэм дохутыру, 
абы и унафэщIу щылэжьащ. 
1974 гъэм щегъэжьауэ и 
 гъащIэм и иужьрей махуэр 
къэсыху ар Республикэ 
 стоматологие поликлини-
кэм и дохутыр нэхъыщхьэу 
щытащ, абы къыдэкIуэуи 
Щоджэныр КъБР-м Узын-
шагъэр хъумэнымкIэ и ми-
нистерствэм и стоматолог 
нэхъыщхьэт.

Руслан и фIыгъэкIэ рес-
публикэм и стоматологие 
IуэхущIапIэхэм я лэжьы-
гъэм иджырей IэзэкIэ Iэ-
малхэмрэ технологиехэмрэ 
жыджэру къыщагъэсэбэп 
хъуащ, шэч хэмылъуи, ап-
хуэдэ бгъэдыхьэкIэм цIы-
хухэм хуащIэ Iуэхутхьэбзэ-
хэм я фIагъым къапщIэу 
 хигъэхъуащ. Абы и жыIэкIэ 
республикэм и районхэмрэ 
къалэхэмрэ стоматологие 
поликлиникэу 5, къудамэу 2, 

дзэм щеIэзэ пэшу 200 
къыщызэIуахауэ щытащ. 
Къыщалъхуа республикэм 
сэбэпынагъыу хуищIар 
къэплъытэмэ, абы и Iыхьэ 
мащIэ дыдэщ а Iуэху-
гъуэхэр.

И щIэныгъэм, и Iэзагъэм 
сытым дежи зэрыхигъэ-
хъуэным хущIэкъурт Що-
джэныр. Ар щIэх-щIэхыурэ 
хэтт стоматологхэм я рес-
публикэ, щIыналъэ съезд-
хэм, щIэныгъэ-практикэ 
кон ференцхэм, семинар-
хэм. РСФСР-м Узыншагъэр 
хъумэнымкIэ и министер-
ствэм и пщэрылъкIэ ар 
мызэ-мытIэу щытащ Уры-
сейм и щIыналъэхэм щыIэ 
стоматологие IуэхущIа-
пIэхэм я щытыкIэр къэзып-
щытэ комиссэм и унафэ-
щIу икIи абыхэм я лэжьы-
гъэр ефIэкIуэнымкIэ икъу-
кIэ дэIэпыкъуэгъушхуэ 
яхуэ хъуащ. 

ЦIыхугъэ лъагэ зэры-
хэлъым, Iэзагъышхуэ зэ-
рыб гъэдэлъым, сыт хуэдэ 
щытыкIэ къимыхутами и 
Iуэху еплъыкIэр пхигъэкIы-
фу зэрыщытым и фIы-
гъэкIэ, Руслан дохутыр-
хэмрэ зэIэзэхэмрэ я мыза-
къуэу, цIыхубэм я пщIэри 
къилэжьыфащ. Абы жы-
джэру зэфIихырт жылагъуэ 
Iуэхухэри. Ар хэтащ Сто-
матологхэм я урысейпсо, 
республикэ зэгухьэныгъэ-
хэм я правленэм (иужь кIэ - 
Стоматологхэм я ассоциа-
цэм и совет).

Къыхиха IэщIагъэм и 
мыхьэнэр зыхуэдэр, абы и 
лъэныкъуэкIэ IэщIагъэм 

фIыуэ хэзыщIыкIхэм рес-
публикэр зэрахуэныкъуэр 
къызыгурыIуэ Щоджэным, 
цIыхухэм хуащIэ медицинэ, 
стоматологие Iуэхутхьэб-
зэхэм я фIагъым хэхъуэ-
нымкIэ Iэмалхэр щызэпи-
лъытым игу къэкIащ 
 КъБКъУ-м и медицинэ фа-
культетым хэту стоматоло-
гие къудамэ къызэIухып-
хъэу. А зэманым КъБР-м 
узыншагъэр хъумэнымкIэ и 
министру щыта Бер Му-
хьэдинрэ университетым и 
ректору лэжьа Лъостэн 
 Владимиррэ и гупсысэр 
 щахуиIуатэм, Iуэхур къы-
даIыгъащ икIи 1993 гъэм 
республикэм и еджапIэ нэ-
хъыщхьэм хэту стоматоло-
гие къудамэр къызэIуахащ. 
Къапщтэмэ, абы и фIы-
гъэкIи медицинэм а и 
унэтIыныгъэм теухуа щIэ-
ныгъэ къэхутэныгъэхэр 
 нэхъ куууэ яджын щIадзащ.

Медицинэм хуищIа хэлъ-
хьэныгъэфIхэм, жылагъуэ 
Iуэхухэм жыджэру зэры-
хэтам папщIэ Щоджэн Рус-
лан къыхуагъэфэщащ 
РСФСР-м и Совет Нэ-
хъыщхьэм и Президиумым, 
КъБАССР-м Узыншагъэр 
хъумэнымкIэ и министер-
ствэмрэ Медицинэ лэжьа-
кIуэхэм я профсоюзым и об-
комымрэ я щIыхь, фIыщIэ 
тхылъхэр, «СССР-м узын-
шагъэр хъумэнымкIэ и Iэ-
натIэм и отличник» дамы-
гъэр.

Щхьэгъусэ тыншу икIи зи-
хуэдэ щымыIэ адэ гумащIэу 
щытащ Руслан. ГъащIэ 
 гъусэ пэжу иIа икIи унагъуэ 
жьэгум и хъумакIуэ и 
щхьэгъу сэ Раисэрэ (Тхьэ-
къуахъуэхэ япхъущ) абырэ 
пщIэрэ нэмысрэ яку дэлъу 
илъэс 25-кIэ зэдэпсэуащ 
икIи хъыджэбзиплI ягъэ-
сащ. Оксанэ, Жаннэ, Алинэ, 
Лянэ сымэ щIэныгъэ ябгъэ-
дэлъщ, къызыхэкIа лъэп-
къым и хабзи и щэнхабзи 
фIыуэ щыгъуазэхэщ. Хъы-
джэбзиплIри адэм и лъа-
гъуэм ирикIуэжащ - 
 КъБКъУ-м и медицинэ 
 факультетыр къаухащ, ап-
хуэдэ щIыкIэкIи Щоджэнхэ 
я дохутырхэм я бжыгъэм 
къыхагъэхъуащ.

Оксанэ Налшык дэт къа-
лэ клиникэ сымаджэщ           
№1-м гастроэнтероло-

гиемкIэ и къудамэм и уна-
фэщIщ, КъБР-м Узынша-
гъэр хъумэнымкIэ и ми-
нистерствэм штатым хэмыт 
и гастроэнтеролог нэхъыщ-
хьэщ. Жаннэ Узыфэ зэ-
рыцIалэхэм щеIэзэ респуб-
ликэ сымаджэщым и къу-
дамэм и унафэщIщ, меди-
цинэ щIэныгъэхэм я 
кан дидатщ. Алинэ 
 КъБКъУ-м терапие стомато-
логиемкIэ и кафедрэм и 
 доцентщ, медицинэ щIэны-
гъэхэм я кандидатщ. 
Хъыджэбз нэхъыщIэ Лянэ 
«Евро Дент», «Евро Дент 
Плюс» стоматологие кли-
никэхэм я директорщ, ме-
дицинэ щIэныгъэхэм я 
 кандидатщ, Налшык къалэ 
округым щIыпIэ самоупра-
вленэмкIэ и советым и де-
путатщ. Я IэнатIэм зэре-
хъулIэм къыдэкIуэу, Рус-
ланрэ Раисэрэ япхъухэм 
псоми унагъуэ дахэ къы-
зэрагъэпэщащ, абыхэм я 
щIэблэрщ нобэ анэшхуэм 
гъащIэм щиIэ гуфIэгъуэ 
 нэхъыщхьэр. 

Руслан ипхъу нэхъыжь 
Оксанэ игъащIэкIэ игу ириу-
быдащ IэщIагъэр къыщы-
хихым адэм къыжриIауэ 
щыта псалъэхэр: «Уэ узэ-
рыхуейм хуэдэу щрет, ауэ 
къыхэпх IэщIагъэм укъы-
теувыIэн ипэкIэ, егупсыс 
мы бжесIэнум. Дохутырыр 
сымаджэм епсэлъа нэужь, 
абы и щытыкIэр нэхъыфI 
мыхъуамэ, абы дохутыр  нэс 
къыхэкIакъым, апхуэдэм 
медицинэми щищIэн щы-
Iэкъым». Псалъэ гуапэм и 
къарур езы Руслан мызэ-
мытIэу игъэунэхуат. 

Щоджэн Руслан сытым 
дежи хуабагъэ, гуапагъэ, 
нэхугъэ къыпкърыкIырт. 
Абы и цIыхуфIагъыр псо- 
ми яхурикъурт,  псоми  
ялъэ Iэсырт. ФIыуэ имы-
цIы хуми, IуэхукIэ абы 
къыб гъэ дыхьа щигъэ-
щIэхъуа  къэ  хъуакъым. 
Хьэрэ мыгъэншэт абы и 
дэIэпы къуныгъэр. Зыгуэ-
рым зыгуэр къезгъэ-
щIэнщ жиIэу е и фейдэ 
лъыхъуэу зы Iуэхуи пэ-
рыхьакъым ар. Ап хуэдэ 
цIыхутэкъым Щоджэн 
 Руслан. Шэч къытумыхьэу 
пхужыIэнущ абы хэлъа 
цIыхугъэмрэ пэжагъымрэ 
республикэм щыпсэу куэ-

дым щапхъэ зэрахуэ-         
хъуар.

ЩIыхь къэлэжьыным 
хущIэ къуу щытакъым Що-
джэныр - абы игъуэта пщIэр 
къыхуэзыхьар и дуней те-
тыкIэрщ, и зэфIэкI лъагэ-
хэрщ. «КъулыкъущIэ шэн т-
ми» зэIигъэхьакъым ар, 
цIыхухэр зыгъэгумэщIыр 
зыхищIэу псэуащ. Нэхъыжь-
ми нэхъыжьэми зэхуэдэу 
пщIэ яхуищIырт, илъытэрт. 
Дэтхэнэ сымаджэми гуапэу 
епсэлъылIэурэ дзыхь зы-
хуригъэщIыфырт, я Iуэхур 
тэмэму зэфIэкIыхукIэ и 
нэIэм щIигъэтт. Абы хузэ-
фIэкIащ къэзыцIыхуу щыта 
псоми я гум фIыкIэ зы-
къринэн…

Руслан Хэку зауэшхуэм 
хэкIуэда и адэ Хьэту имы-
щIэжми, абы и кхъащхьэр 
илъэс куэдкIэ къилъы-
хъуащ. Езыр дунейм ехы-
жыным куэд имыIэжу ар 
 къигъуэтауэ щытащ. Руслан 
зигъэхьэзырырт и адэр 
зыщIэлъ, Ростов областым 
хыхьэ Сальск къалэм щыIэ 
къуэшыкхъэм накъыгъэм и 
9-м кIуэну. Ауэ ар къэхъуну 
иухатэкъым…

Щоджэн Руслан и гъа-
щIэр гущIыхьэу къызэ ры-
зэпыудар ар зыцIыхуу 
 щы тауэ зигу щIэмыхьа 
щыIэу къыщIэкIынкъым. 
Гъатхэм и япэ махуэм рес-
публикэм  и дежкIэ мы хь э-
нэшхуэ зиIэ Iуэхухэр зэ-
фIигъэкIыну Москва 
 лъ э тэну Минеральные 
Воды щыIэ аэропортым 
кIуэуэ гъуэгум къыщыхъуа 
автомобиль насыпынша-
гъэм хэкIуэдащ ар. 

И адэм и кхъащхьэм щы-
кIуэну и гугъа махуэм къы-
кIэлъыкIуэм, накъыгъэм и 
10-м, Урыху къуажэм дэт 
кхъэм и благъэ-Iыхьлыхэм, 
и ныбжьэгъухэм езым и 
фэеплъ сыныр къыщызэ-
Iуахащ…

Сыныр накъыгъэм и 10-м 
трагъахуэу щIагъэувами 
щхьэусыгъуэ иIэщ - а ма-
хуэм Щоджэн Руслан и 
 ныбжьыр илъэс 54-рэ хъу-
нут…

Урыху жылэм щIыпIэ са-
моуправленэмкIэ и сове-
тым иджыблагъэ унафэ 
 къищтащ апхуэдэ пщIэр и 
гъащIэм и дэтхэнэ зы ма-
хуэмкIи къэзылэжьа, Къэ-
бэрдей-Балъкъэр Респуб-
ликэр ефIэкIуэным жыджэ-
ру зи IуэхущIафэхэр хуэзы-
гъэпса Щоджэн Руслан 
Хьэту и къуэм и цIэр къуа-
жэм и уэрамхэм ящыщ зым 
фIащыну.

ТХЬЭХУЩЫНЭ
Ланэ.

Ди  зэманым
и  лIыхъужьхэр

гъуалэм я IуэхухэмкIэ фе-
деральнэ IэнатIэр абы 
 щIэгъэкъуэн къызэры-
хуэхъуар.

- Мыпхуэдэ зэхуэсхэр 
 къы зэдгъэпэщын щIыхуейр 
щIа лэгъуалэм  я Хэкур 
фIыуэ ялъагъуу дгъэсэн 
щхьэкIэщ. Абы и лъэны-
къуэкIэ IэмалыфIщ  лIы-
хъужьхэм я псалъэ, я хъы-
бар ныбжьыщIэхэм зэхахы-
ныр, - къыхигъэщащ Дзэ-
гъащтэм. 

КъБКъМУ-м къыбгъэдэ-
кIыу фIэхъускIэ къызэхуэса-
хэм захуигъэзащ Къумыкъу 
Iэуес. Абы жиIащ Хэку 
 зауэшхуэм къыщытхьа Те-
кIуэныгъэ Иныр къэралым 
щигъэлъапIэм ирихьэлIэу 
апхуэдэ зэхуэсхэр щIэх-
щIэхыурэ еджапIэм зэрыщ-
ра гъэкIуэкIыр. 

- Нобэрей ди хьэщIэхэр 
 Хэку зауэшхуэм хэтакъым, 
ауэ лIыхъужь хъуащ ди зэ-
маным. Урысей Федерацэм 
IэщэкIэ ЗэщIэузэда и Къа-
рухэмрэ  къэрал кIуэцI Iуэ-
хухэмкIэ и IэнатIэхэмрэ я 
пщIэр къаIэту ахэр я къулы-
къум пэрытащ, сыт хуэдэ 
 къалэн пщэ рылъ къыща-
щIами, псэемыблэжу ягъэ-

зэщIащ. Аращ ахэр лIы-
хъужь щIэ хъуар, - жиIащ 
Къумыкъу   Iэуес. - Ди жагъуэ 
зэрыхъунщи, ноби узыгъэ-
гумэщI Iуэху гъуэхэр дунейм 
къы щохъу. Мы зэманым Ук-
раинэм ди щIалэхэр щыIэ-
щи, къыхэзгъэщынут абы-
хэм ящыщ дэтхэнэ зыри зэ-
рылIыхъужьыр. Абыхэм я 
къа лэныр ягъэзащIэ я гъа-
щIэ емыблэжу, цIыхухэм я 
хуитыныгъэхэр яхъумэу. 
ФIыщIэ хуэсщIыну сыхуейщ 
«Кавказ Ищхъэрэм и еджа-
пIэ нэхъыщхьэхэм я сту-
дентхэм я зэгухьэныгъэ» 
жылагъуэ IуэхущIапIэм 
 мып  хуэдэ Iуэхухэр къы зэ ры-
зэ ригъэпэщым папщIэ. 

Нэхъыжьхэмрэ щIэблэмрэ 
я зэIущIэр гуапэу, хуабэу 
екIуэкIащ. ЛIыхъужьхэм 
 щIалэгъуалэр хагъэгъуэзащ 
я гъащIэм, ирахьэкIа къу-
лыкъум, зэрахьа лIыгъэм, 
гъуэгугъэлъагъуэ яхуэ-
хъуам, я Iуэху еплъыкIэхэм.

- Нэхъ ипэкIи жысIауэ 
 щытащ Кавказ Ищхъэрэр ди 
къэралым и быдапIэу къы зэ-
рыслъытэр. Политикэ Iуэху-
кIи экономикэ и лъэны-
къуэкIи  мы  щIыналъэм  куэд 
елъытащ. Нэрылъа гъущ 

мыбдеж нэхъыжьым щы-
хуащI пщIэр, унагъуэр 
зэрывгъэлъапIэр. А псом 
сыщегупсыскIэ, сэ совет зэ-
маным, си сабиигъуэм, сы-
къыщохутэж. ЖысIэнуращи, 
а лъапIэныгъэхэр фэ ноби 
фохъумэ, абыкIэ фыщап-
хъэщ, - жиIащ Алимов Вла-
димир.

ЛIыхъужьыр тепсэлъы-
хьыжащ и IэщIагъэр къы-
зэрыхихам, Саратов дэт            
 Дзэ  кхъухьлъатэзехуэхэм я 
еджа  пIэ нэхъыщхьэм зэ-
рыщеджа илъэсхэм, сове-
тыдзэм зэрыхагъэхьам, нэ-
гъуэщI куэдми. 

Урысей Федерацэм и 
 ЛIыхъужь Алимовыр 1986 
гъэм хэтащ Чернобыль 
 АЭС-р къыщыуам абы и 
лъэужьыр гъэкIуэдыным 
хуэгъэза лэжьыгъэр зи фэ 
дэкIахэм. Радиацэм ижь 
къыщIихуами, ар дзэм къы-
хэмыкIыжу кхъухьлъатэзе-
хуэу адэкIи лэжьащ. Иужь-
кIэ Кавказ Ищхъэрэм ще-
кIуэкIа зэхэуэхэм зауэлI, 
офицер 30-м щIигъу къыщ-
ригъэ лащ. Зэрихьа лIыгъэм 
къыпэкIуащ «Урысейм и 
ЛIыхъужь» цIэ лъапIэр. 

Милицэм и полковник, 
Урысей Федерацэм и ЛIы-
хъужь Загидов Загид 1980 
гъэм Афганистаным щы-
зэуащ, 1994 гъэм Мине-      
ральные Воды къалэм цIы-
хухэмрэ вертолётрэ щызыу-
быда щIэпхъаджащIэхэм  
ахэр къаIэщIэгъэкIыным 
теу хуауэ  ирагъэкIуэкIа Iуэху-
гъуэхэм хэтащ, Дагъыстэн 
Республикэм и МВД-м и 
ОМОН-м и унафэщIу лэ-
жьащ. ПсэзэпылъхьэпIэ щи-
хуаи ар къэхъуащ. ЛIы-
хъужьым зэрихьа лIыгъэхэр 
къеббжэкIынуи куэд мэхъу.

- ИкъукIэ си гуапэщ  щIа-
лэгъуалэм саIущIэну. Къэ-
бэрдей-Балъкъэрыр 1976 
гъэ лъандэрэ соцIыху, илъэс 
къэс зыгъэпсэхуакIуэ ды-
къакIуэу щытащ. Абы къы-
хэкIыу си етIуанэ хэку цIы-
кIуу солъытэ мы щIына-
лъэр, - къыхигъэщащ Заги-
довым.

Студентхэр лIыхъужьхэм             
я гукъэкIыжхэм гупсэхуу 
едэ Iуащ, яфIэгъэщIэгъуэн 
Iуэхугъуэ куэдми ятеухуа  
упщIэхэр  иратащ.

БАГЪЭТЫР Луизэ.
Сурэтыр Къарей Элинэ 

трихащ.

«Полк уахътыншэ»:
хабзэмрэ узыншагъэмрэ

 щIигъухэм я процент 89-м 
вакцинэм и хэIугъуитIри ира-
хьэлIащ, илъэс дэкIа нэужь, 
балигъхэм я процент 76-м ар 
къыкIэ лъы кIуэуи  халъхьащ.

Накъыгъэм и 15-м къы-
щыщIэдзауэ цIыхухэр ира-
гъэб лэгъэнукъым мастэ хэ-
IупIэхэм, апхуэдэу щытми, 
ар зыхезыгъэлъхьэну хуей-
хэм апхуэдэ Iэмал яIэнущ - 
къэралым и пункт псори 
зэIухауэ щытынущ.

Москва и гербымрэ и 
ныпымрэ я махуэщ. «Мос-
ква къалэм и махуэшхуэхэр» 
законым ипкъ иткIэ ягъэу-
ващ 2004 гъэм.

1939 гъэм Налшык шыгъэ-
жапIэ къыщызэIуахащ.

1870 гъэм къалъхуащ От-
томан империем и мар- 
шал, пащтыхьыдзэм и уна-
фэщIу щыта Анчокъуэ Ахъ-
мэт Азнаур.

1875 гъэм къалъхуащ 
адыгэ тхыдэдж, узэщIакIуэ 
Долэт-Джэрий СулътIан.

1936 гъэм къалъхуащ 
 адыгей философ, еджа-
гъэшхуэ, тхакIуэ, социоло-
гие щIэныгъэхэм я доктор, 
профессор, ЩIДАА-м и ака-
демик Хьэгъур Айтэч.

1949 гъэм къалъхуащ 
 абазэ  тхакIуэ, КъШР-м и 
цIыхубэ усакIуэ Мхъыцэ 
Чэрим.

Дунейм и щытыкIэнур

   «pogoda.yandex.ru» сайтым 
зэритымкIэ, Налшык уфауэ 
щыщытынущ, уэшх къы-
щешхынущ. Хуабэр махуэм - 
градуси 10 - 11, жэщым гра-
дуси 7 - 8 щыхъунущ.

Къэбэрдей-Балъкъэрым
«Студент гъатхэр» къэсащ

Кавказым - зыгъэпсэхуакIуэ
 Iуащхьэмахуэ лъапэ щекIуэкIащ                 
ди республикэм щыпсэу лъэпкъхэм я 
шхыныгъуэхэм увыпIэ щхьэхуэ щы-
зыубыд хъыршыныр зэращIым 
ехьэлIа мастер-классхэр.

Ди щIыналъэм къэкIуа хьэщIэхэм 
Iуагъэхуащ нэгъуэщI лъэпкъ шхы -
ныгъуэхэри. КъищынэмыщIауэ,              
абы хэм зыщрагъэплъыхьащ Нар т-  
 санэм и удзыпцIэ тафэм.

МафIэгур дяпэкIэ Налшык блыщхьэ 
къэс къэкIуэнущ.

Апхуэдэу мэкъуауэгъуэм нэсыху 
Москва и Арбат - Покровскэ линэм 
 тетынущ «Кавказыр зэвгъэлъагъу» 

фIэ щыгъэм щIэту Санкт-Петербург и 
 дизайнерхэм я жэрдэмкIэ ягъэ щIэ-
рэ щIа вагонхэри. Фигу къэдгъэ-
кIыжынщи, ар нэгъабэ лъандэрэ 
 зокIуэ Къэбэрдей-Балъкъэрым, Къэ-
рэшей-Шэрджэсым, Ингу шым, Шэ-
шэным, Дагъыстэным, Осетие-Ищ-
хъэрэ-Аланием я щIыналъэ нэхъ да-
хэхэм щытраха сурэтхэмкIэ гъэ-
щIэрэщIауэ. Вагонхэм къатощ нэр 
зытхьэкъу ди   къуршыбгъэ уардэхэр, 
удз гъэгъа алэрыбгъухэмкIэ щIэгъэ-
на ди бгы  лъапэхэр, къуршыпс уэр 
 къабзэхэр. 

ЛЪОСТЭН Музэ.

Мэлыжьыхьым и 30-р 
Урысейм и мафIэсгъэун-
кIыфIхэм я махуэщ.  Ар 
къы зэрызэрагъэпэщрэ 
и лъэс 373-рэ, Къэбэр-
дей-Балъкъэрым и апхуэдэ 
IэнатIэр илъэси 188-рэ 
зэрырикъур Налшык ща-
гъэлъэпIащ.

КЪЭБЭРДЕЙ-Балъкъэ-
рым и мафIэсгъэункIыфI-
хэм я фэеплъым деж удз 
гъэгъахэр щагъэтIылъри, 
махуэшхуэ Iуэхум щыпа-
щащ мафIэсым пэщIэт- 
къегъэлакIуэ IуэхущIапIэм  
и актовэ пэшым. Абы щы-
зэхуэсат IуэхущIапIэм и 
унафэщIхэр, ветеранхэр, 
кърагъэблэгъа хьэщIэхэр. 

Къызэхуэсахэм псалъэ 
гуа пэхэмкIэ зыхуагъэзащ 
Урысей МЧС-м и Управ ле-   
нэ нэхъыщхьэу КъБР-м 
щыIэм и унафэщI, къэрал 
кIуэцI къулыкъум и гене -
рал-майор Надежин Ми-
хаилрэ мафIэсым пэщIэт-
къегъэ лакIуэ къулыкъущIа-
пIэу Къэ бэрдей-Балъ къэ-
рым щыIэм и унафэщI 
Къар дэн Анзоррэ. 

Надежин Михаил къыхи-
гъэщащ ветеранхэм пщIэш-
хуэ зэрахуищIыр икIи 
 узыншагъэ быдэ яIэну 
ехъуэ хъуащ. Зи IэщIагъэм 
хуэ Iэижь лэжьакIуэхэми 
фIы щIэ яхуищIащ уна фэ-
щIым, ди республикэм,  абы 
щыпсэухэм я шынагъуэн-
шагъэм зэрытелажьэм 

ЕгъэджакIуэхэм, еджа-
кIуэхэм, студентхэм я зэ-
гухьэныгъэм и жэрдэмкIэ 
иджыблагъэ яутIыпщащ 
«Фэеплъ дакъикъэ» проек-
тышхуэр. Абы хэтынухэм 
Iэмал яIэщ Хэку зауэш-
хуэм щыIа я адэшхуэхэм, 
анэш хуэхэм, Iыхьлыхэм 
ятеухуа хъыбархэр жаIэ-
жыну, я сурэтхэр къыщра-
гъэувэну, траха видеоте-
плъэгъуэхэр щагъэлъэ-
гъуэну. Проектыр зэщIа 
хъуным и гуащIэ хелъхьэ 
«Зэпсэлъэныгъэ» жыла-
гъуэ зэгухьэныгъэм. Жэр-
дэм дахэр цIыхум яхэгъэ-
Iуэным икIи зэлъащIы сы-
ным зи къару езыхьэлIэ 
псори #минутапамяти2022 
кIыпхъэм зэрепх.

ПРОЕКТЫМ и къызэгъэ-
пэщакIуэхэм зэрыжаIэмкIэ, 
«Фэеплъ дакъикъэ» зыфIа-
ща утыкум деж цIыхухэм 
 Iэмал щаIэнущ я нэхъыжь-
хэм къакIуа тхыдэ гъуэ-
гуанэм щрипсэлъэну, гукъи-
нэж  ящыхъуа  Iуэхугъуэ 
нэхъ лъапIэ дыдэхэмкIэ жы-
лагъуэм щадэгуэшэну. 
«Уэршэрым хэту цIыхум игу 
къигъэкIыж къэхъукъащIэ 
блэкIахэр, сурэтхэр, зауэм 
къратхыкIа письмо щимэ-
хэр - мыхэр мыкIуэдыж 
 фэеплъщ, ди блэкIащ, ди 
къэкIуэнур зыубзыху щIэжщ. 
Зауэр зылъэмыIэса цIыхуи 
унагъуи хэгъэгушхуэм иса-
къым. ДакъикъэкIэ цIыхум 
къиIуэтэжыну унагъуэ тхы-
дэр арыххэуи хъума хъу-
нущ, цIыхухэри щыгъуэ-
зэнущ, нэгъуэщIхэри а 
 лъагъуэм ирикIуэным три-
гъэгушхуэнущ. Дунейм къы-
техьа зы цIыхуи лъэужьын-

Къэбэрдей-Балъкъэрым 
и дохутыр нэхъыфI-                      
хэр якIэлъоплъ Донбассым 
 къи кIауэ Налшык зыщызы-
гъэпсэху сабийхэм я узын-
шагъэм. 

МАРИУПОЛЬ, Макеевкэ 
къалэхэм щыщ цIыкIухэм я 
деж мы махуэхэм щыIащ 
КъБКъУ-м и медицинэ фа-
культетым и профессорхэу 
Мизиев Исмэхьил, Жетишев 
Рашид, Теммоевэ Лейлэ сы-
мэ. 

Медицинэ щIэныгъэхэм я 
доктор, педиатр-психоте-

СурэтыщI гъуазджэхэмкIэ му-
зейм, Ткаченкэ Андрей и цIэр 
зезыхьэм, «Этих дней не смолкнет 
слава» фIэщыгъэм щIэт гъэлъэ-
гъуэныгъэ къыщызэIуахащ. 

АР Пётр Езанэр къызэралъхурэ 
илъэс 350-рэ, ХудожествэхэмкIэ 
Урысей Академиер къызэрызэра-
гъэпэщрэ илъэс 265-рэ, Хэку 
 зауэшхуэр зэриухрэ илъэс 77-рэ 
щрикъум хуэгъэпсащ. 

- Къэралым и тхыдэм зи цIэр 
фIыкIэ къыхэна Пётр Езанэм хуэ-
гъэпса сурэтхэм абы зэрихьа лIы-
гъэр IупщIу къатощыж, - жеIэ му-
зейм и лэжьакIуэ Леонтьевэ Нинэ. 
- XVIII - XIX лIэщIыгъуэхэм Айвазов-
скэм ищIа сурэтхэр сыт и уасэ?! Ауэ 
гъэлъэгъуэныгъэр нэхъыбэу зыте-
ухуар Хэку зауэшхуэрщ. 

Музейм и пэшым щызэхуахьэсащ 
Хэку зауэшхуэм и гуащIэгъуэм хэта, 
зи сабиигъуэр зауэм хиубыда сурэ-
тыщIхэу Сындыку Анатолэ, Трын-
дык Николай, Третьяков Николай 

КъБР-м щIыхь зиIэ и артист, Щоджэн-
цIыкIу Алий и цIэр зезыхьэ Къэбэрдей 
къэрал драмэ театрым и лэжьакIуэ 
 Мысост Вадим мы махуэхэм и ныбжьыр 
илъэс 55-рэ ирокъу. «Уафэгъуагъуэ              
макъ» (Лохвицкий Михаил), «Псэлъы хъу-
хэр» (Ержыб Мамий), «Къанщобийрэ 
Гуа щэгъагърэ» (КъардэнгъущI Зыра-
мыку), «Тыргъэтауэ» (IутIыж Борис), 
«Унэ лъапIэ» (Ольмезов Мурадин) спек-
таклхэм, нэгъуэщIхэми роль гукъи-
нэжхэр щызыгъэзэщIа Вадим лъэпкъ 
гъуазджэр зыгъэбжьыфIэхэм ящыщщ. 

«Театрыр си псэм щыщщ, арыншауэ 
сымыпсэу пэлъытэщ», - щыжеIэ Мысо-
стым и махуэм ирихьэлIэу къеIытха интер-
вьюм. 

- Вадим, артист ухъуну дауэ утегуш-
хуат?

- ТIыхъужь Алий, Къаздэхъу СулътIан 
сымэ сыкъыщалъхуа Зэрэгъыж къуажэ 
накIуэщ, артист хъуну зыхуагъэфащэхэр 
дыкъыхахщ, таурыхърэ усэрэ зэдгъащIэу 
 Налшык дыщыкIуэн хуей махуэр къыд-
жаIэри, кIуэжат. Ди адэр бжьахъуэти, 
бжьэ матэхэр иришажьэри, Джылахъ- 
с тэней лъэныкъуэкIэ кIуауэ къэтти, си 
анэм Iуэхур зытетыр щыжесIэм, сиутIы-
пщын идакъым. ЖыхуаIа махуэр къэсу 
сыщы мыкIуэм, ТIыхъужь Алий, Къаздэхъу 
Сулъ тIан, Тхьэзэплъыж Ислъам сымэ ди 
унэ нэкIуащ, щхьэусыгъуэр зэхагъэкIыну. 
«Адэ иIэщи, унафэ зэрищIщ», - къаж ри-
Iащ абыхэм ди анэм. Пщыхьэщхьэм ди 
адэр къэкIуэжу Iуэхур зытетыр щыхуэсIуа-
тэм: «Зыми уемыдаIуэ, уи насып Тхьэм 
хилъ хьэ», - псалъэ гуапэхэр къызжиIащ. 
Ара ти, актёрхэр щагъэхьэзыру Мэзкуу дэт 
еджапIэм, Щукиным и цIэр зезыхьэм, сы-
щIэ тIысхьащ. 

Школым сыщыщIэс зэман лъандэрэ 
уэрэджыIакIуэ е артист сыхъуну сехъуап-
сэрти, ар къызэхъулIащ. 

Пщэдджыжьым жьыуэ театрым ды-
къокIуэри, жэщ хъуху дыщыIэщ, уна гъуэм, 
благъэ-Iыхьлым сызыхуейм хуэдиз гу-
лъытэ схуетыркъым. Илъэс 30-м щIи-
гъуауэ мыбы сыщыIэщ, си гъащIэ Iыхьи 
хэлъщ театрым, жысIэмэ, сыщыуэнукъым. 

- Уи IэщIагъэм игъуэт пщIэм елъытауэ 
ар къызэрыхэпхам ущыхущIегъуэж къэ-
хъуа? 

-Театрым и лэжьакIуэм нэхърэ пшынэ 
еуэми, къафэми, уэрэд жызыIэми лэ-
жьыгъэ нэхъ ягъуэт. Гугъу дехьу ды-
щIеджам мыхьэнэ иIэу пIэрэ, щыжысIи 
къохъу, пцIы хэмылъу. Сыт хуэдэ къэра- 
ли уэрэд щыжыпIэ, укъыщыфэ хъунущ 
икIи къодэIуэнущ, ауэ спектаклыр зэрыт-
ха бзэр къыбгурымыIуэу уеплъыфыну-
къым. 

- Илъэс 30-р гъуэгуанэ цIыкIукъым, а 
пIалъэм къриубыдэу театрым щыб-
гъэзэщIа ролхэм ящыщу дэтхэнэр нэ-
хъыфIу плъэгъуа? Уэ езым зыкъы щып-
цIыхуж роль уиIа? 

КъызэрыгуэкIыу 
зыгуэр дунейм
тетмэ, ар сэращ

- Театрым лэжьэн щыщIэздзагъащIэм 
нэхъыбэу лIыхъужь нэхъыщхьэхэмрэ 
цIыху уэимыншэ дыдэхэмрэ я ролт згъэ-
защIэр. ИужькIэ, режиссёрым сыб-
гъэдыхьэри, хьэл мыхъумыщIэ зыхэ- 
лъым и роль къызитыну селъэIуауэ 
 щытащ. Роль псори лъапIэщ, нэхъ 
къызэрыгуэкIхэри сфIэфIу согъэзащIэ. 
Зы къэ зумысыжынщи, «мыр сыту сэщхь» 
хужысIэну зыри сиIакъым, сыщогугъ 
дяпэкIэ апхуэдэ згъэзэщIэну. 

- Спектаклыр зыгъэув режиссёрым           
куэд дыдэ зэрелъытар зым и дежкIи    
щэ ху къым. Уи артист зэфIэкIыр къызы-              
къууигъэхауэ къэплъытэу хэт сымэ я 
цIэ къипIуэнт? 

- Сызыдэлэжьахэм сызыгурымыIуэ 
 къахэкIакъым. Режиссёрым и дуней еп-
лъыкIэ иIэжщи, абы жиIэр бгъэзащIэмэ, 
утыншынущ. Режиссёр бэлыхьхэу Ерчэн 
Леонид, Теувэж СулътIан, Фырэ Руслан, 
Теувэжыкъуэ Владимир, Дэбагъуэ Роман 
сымэ садэлэжьащ. 

- Сыт хуэдэ цIыхуу зыкъэплъытэжрэ? 
- Нэхъ къызэрыгуэкIыу цIыху гуэр ду-

нейм тетмэ, ар сэращ. ЦIыхум зэран 
сазэрыхуэмыхъун, си сэбэп зэрезгъэкIын 
яужь сит зэпытщ. Унагъуэм нэхърэ лэжьа-
пIэм нэхъ сепхащ. Щэнхабзэм и пщIэмрэ 
къыпэкIуэмрэ зэрылъахъшэм къыхэкIыу, 
нэгъуэщI лэжьыгъэхэри здэсхьын хуей 
мэхъу. 

- БгъэзащIэ ролыр цIыхухэм къазэ ры-
щыхъуар псалъэншэуи гурыIуэгъуэ 
 хъууэ къысщохъу. Сыт хуэдэ спектакль 
хуэны къуэу къэплъытэрэ ди цIыхухэр? 

- Нэхъыжьымрэ нэхъыщIэмрэ я зэ-
хущытыкIэ гуемыIум уимыгъэгузэвэнкIэ 
 Iэмал иIэкъым. Дэнэ кIуа лъэпкъыр 
лъэпкъ зыщIыжу щыта хабзэхэр? Мы хъу-
мыщIагъэ зыщIэ ныбжьыщIэм и щыуа-
гъэр ебгъэлъагъужыну яужь уихьэмэ, 
пхуэмыфащэ къуипэсынкIэ тIэу еплъыну-
къым. Бзэмрэ хабзэмрэ ныкъуэмэ, 
лъэпкъыр ибэ хъууэ къысщохъу. А Iуэхухэр 
нэхъыбэIуэрэ утыку къихьэн хуейуэ къызо-
лъытэ. 

- Илъэс 55-рэ щрикъуам деж цIыхум 
псэун щIидзэу къалъытэ. 

 - Къэзлэжьыныр къэзлэжьауэ, згъэ зэ-
щIэну ролхэр згъэзэщIауэ къэслъытэу,           
си гур згъэтIылъауэ схужыIэнукъым. Сы-
зэрыджэгун хуейм и ныкъуэри къэзджэ-
гуакъым. Си щIалэгъуэм сиIа гукъы-
дэжымрэ къарумрэ къахэмыхъуамэ, 
зыкIи нэхъ мащIэ хъуакъым. 

- Адыгэ унагъуэм илъыпхъэу къэп-
лъы тэ хабзэм и гугъу къытхуэпщIын? 

- Пасэ зэманым згъэзэжауэ къызыщы-
хъуни щыIэу къыщIэкIынщ, ауэ цIыхухъум 
и псалъэращ си унагъуэм щыунафэр. 
ЦIыхубзым зэречэнджэщыпхъэмкIэ се-
чэн джэщынущ, унафэр зылъэIэсхэм я 
Iуэху еплъыкIэри къыслъытэнущ, ауэ уна-
фэ зыщIынур сэращ. Адэми анэми уна-
фэ ящIыну яужь ихьэмэ, быныр гъэса 
хъунукъым. ЗэщхьэгъуситIым я зыр щы-
мызахуэ къэхъуми, ар зэрыкъуэншар бы-
ным зэхебгъэх, абы и пащхьэ уи щхьэ-
гъусэр щыбгъэлъахъшэ хъунукъым. Си 
унагъуэр апхуэдэ хабзэщ зытетыр. 

Мысост Вадимрэ и щхьэгъусэ Дэхъу 
 Маритэрэ щIалищрэ зы хъыджэбзрэ зэ-
дагъуэтащ, япхъу закъуэр унагъуэу ягъэ-
тIысыжащ. ЩIалэ нэхъыжьым Санкт- 
Петербург дэт университетхэм я зым 
юрист IэщIагъэ щызэригъэгъуэтащ, ку-
рытыр АКъУ-м (Мейкъуапэ) IT техноло-
гиехэм щыхуоджэ, нэхъыщIэр Гъуазджэ-
хэмкIэ Кавказ Ищхъэрэ къэрал инсти-
тутым и музыкэ-кадет корпусым щоджэ.

Вадим и махуэ лъапIэмкIэ дохъуэхъу! И 
унагъуэ дахэм узыншэу ящхьэщытыну ди 
гуапэщ, и ролыщIэхэмкIэ театреплъхэр 
иджыри куэдрэ дигъэгуфIэну дыщогугъ!

Епсэлъар
ЩОМАХУЭ  Залинэщ.

МЫСОСТ Вадим: Мамырыгъэм  и  IэфIымрэ  зауэм  и  дыджымрэ

сымэ я IэдакъэщIэкIхэм щыщхэр.
Налшык къалэ и ветеранхэм я 

 советым и тхьэмадэ Абдуллаев 
Мус тэфа къызэхуэсахэм яжриIащ 
къэ ралым и лIыхъужьхэр сабийхэм 

егъэцIыхуныр Iуэху щхьэпэу къы-
зэрилъытэр.

- Хэку зауэшхуэм и ветерану 
 Налшык къыдэнар зэрыхъур цIыху 
18-щ, республикэ псом апхуэдэу 

 исыжыр 35-рэщ. Абыхэм я фIы-
щIэщ нобэ дызэрыпсэур, ар къы д-
гурыIуэу абыхэм дахуэсакъын, 
 дуней мамырым дыхущIэкъун 
 хуейщ, - захуигъэзащ абы гъэлъэ-
гъуэныгъэм зыкърезыгъэхьэлIа-
хэм.

ЦIыхубэ творчествэмкIэ Къэбэр-
дей-Балъкъэр методикэ IуэхущIа-
пIэм и унафэщI Жылэ Анатолэ 
къыщыпсалъэм мыпхуэдэ гъэлъэ-
гъуэныгъэхэм илъэс 40 хъуауэ кIуэ-
ми, музейм и хъумапIэхэм апхуэдиз 
фIыгъуэ щIэлъу зэримыщIар 
жиIащ. 

- Шишкин, Лансере, Айвазовский, 
Куинджи сымэ я IэдакъэщIэкI те-
лъыджэхэм хуэдэхэр зырызщ. Хэку 
зауэшхуэм хэтахэм я лэжьыгъэхэм 
узыгъэгупсысэ, узыгъэ нэщхъей 
Iуэхугъуэу къатещыр мащIэкъым. 
Абыхэм нэхъ кууужу зыхыдагъа-  
щIэ мамырыгъэм и IэфIагъымрэ 
зауэм и дыджагъымрэ, - жиIащ 
Жылэм.

ИНЭРОКЪУЭ Данэ.

Фэеплъ дакъикъэ:
тхыдэмрэ щIэжымрэ

шэу кIуэд хъунукъым. Ди 
 хуитыныгъэр къэзызэууэ зи 
псэр мафIэ лыгъейм хэ-
зылъхьахэм ар псом япэ 
яхуэфащэщ», - жаIэ жэр-
дэм щIакIуэхэм.

Проектыр дакъикъэ зи 
кIы хьагъ видеотеплъэ-
гъуэхэм я гъэлъэгъуэныгъэ-
хэмкIэ «ВКонтакте» интер-
нет утыкум щекIуэкIынущ.  
И ныбжьми, и IэнатIэми, и 
IэщIагъэми темыухуауэ, абы 
хэт хъунущ гупыж зиIэ дэт-
хэнэри. Абы щхьэкIэ уна -
гъуэ тхыдэр къызыхэщыж 
хъыбарыр видеом треб-
гъашэу «ВКонтакте» интер-
нет утыкум иIэ «Клип хэр»  
напэкIуэцIым ибгъэувэн       

хуейуэ аращ. Ар псоми 
ялъа гъун, а напэкIуэцIым  
ит видеохэм яхэувэн па-
пщIэ, #минутапамяти2022 
кIыпхъэр тегъэувауэ къыхэ-
гъэщын хуейщ.

Проектыр къызэзыгъэпэ-
щахэм ар унэтIыныгъэ зыб-
жанэу зэщхьэщахащ, абы 
щытекIуэхэмрэ къыщыхэжа-
ныкIхэмрэ ягъэфIэн хуэ-
дэу. Нэхъ гъэщIэгъуэн дыдэ 
къащыхъуа видеотеплъэ-
гъуэхэм папщIэ къэралпсо 
икIи щIыналъэ телевиде-
нэм нэтынхэр ягъэхьэзыры-
нущ. Зэпеуэм кърикIуахэр 
накъыгъэм и 11-м наIуэ хъу-
нущ.

«Проектым хыхьэм абы 

хузэригъэпэщ видеор щIэб-
лэм я дежкIэ тхыдэ къудей-
къым, атIэ дерс къы хэ-
хыпIэщ,  унагъуэр зэзы-
гъэуIу Iуэхугъуэщ. Унагъуэм 
видеор нэхъ купщIафIэ 
ящIын, куэд къызэщIрагъэу-
быдэн щхьэкIэ зэхуосыж, 
зэгъусэу сурэт гъэтIылъы-
гъэхэр къаIэтыжри щIап-
щы тыкIыж, нэхъыжьхэм 
къа щIэна письмохэр щIа-
джы кIыж, къахуэнэжа 
Iыхьлы нэхъыжьхэр ялъа-
гъуну, ябгъэдэсыну, яуэ р-
шэрылIэну макIуэ. Проек-
тым Iэмал хъарзынэ къет 
унагъуэм щахъумэ фэе-
плъыр къэралым и тхыдэ 
щIэинхэм ящыщ хъунымкIэ, 
лIыгъэмрэ пэжыгъэмрэ, 
цIыхугъэмрэ дахагъэмрэ я 
щапхъэу дерсхэм щызэ-
рахьэнымкIэ. Хэку зауэш-
хуэр ди тхыдэм и зы на-
пэкIуэцIщ, пщыгъупщэ мы-
хъуну. Абы къыхэкIыу сэ 
къыхузоджэ ди егъэджа-
кIуэхэри, еджакIуэхэри, сту-
дентхэри мыхьэнэ зиIэ мы 
Iуэхугъуэ дахэм къыхыхьэ-
ну, жыджэру хэлэжьы-              
хьыну», - жиIащ 2021                
гъэм класс унафэщIхэм я 
зэгу хьэныгъэм и зэIущIэм 
хэта, инджылызыбзэм-              
кIэ егъэджакIуэ Къущхьэ 
Каринэ.

ШУРДЫМ  Динэ.

Махуэшхуэр ягъэлъапIэ

 папщIэ, адэкIи жыджэру, я 
къарур мыкIуэщIу, я му-
радхэр къайхъулIэу псэуну 
зэригуапэри жиIащ.

Хабзэ зэрыхъуауэ, вете-
ранхэри лэжьакIуэ пэрыт-
хэри ягъэгушхуащ. КъБР-м 
Ухуэныгъэмрэ псэупIэ- 
коммунальнэ хозяйствэм-
кIэ и министерствэм и 
щIыхь тхылъыр хуагъэфэ-
щащ МафIэсым пэщIэт- 
къегъэлакIуэ къулыкъущIа-
пIэу Къэбэрдей-Балъкъэ-
рым щыIэм и унафэщI 
Къар дэн Анзор. 

Урысей МЧС-м и медаль 
з э  м ы л I э у ж ь ы г ъу э х э р , 

ЩIыхь тхылъхэр, фэеплъ 
саугъэтхэр иратащ вете-
ранхэм, къалэн зэхуэ мы-
дэхэр езыхьэкI лэжьакIуэ 
пщIы бжыгъэм. Урысей 
МЧС-м «За вклад в пожар-
ное дело» и медалыр зы-
хуагъэфэщахэм ящыщщ 
КъБР-м МафIэсым зы-
щыхъумэнымкIэ и IуэхущIа-
пIэм и ветеранхэу Апэжыхь 
Мухьэдин, Дыкъынэ Талий, 
КIуэкIуэ Руслан, Нэдзырэ 
Арсен сымэ. 

Къызэхуэсахэр ирагъэп-
лъащ «Пожарной охране 
России 373!» фильмым. 
Абыхэм я гукъыдэжыр 

 къа Iэтащ, я нэгу зрагъэу-
жьащ «Шагъдий» цIыхубэ 
къэфакIуэ гупым (уна фэ-
щIыр Осетие Ипщэ Рес-         
публикэм гъуазджэхэмкIэ 
щIыхь зиIэ и лэжьакIуэ Унэ-
жокъуэ Заремэщ), Арщы-
дан къуа жэм дэт курыт 
еджапIэ  №3-м и пэщIэдзэ 
классхэм щIэс хэм, Нарткъа-
лэ и курыт еджапIэ №6-м и 
6-нэ классым щеджэ Еро-
къуэ Яс минэ сымэ. Абыхэм 
 фIы щIэ хуащIу Iэгуауэшхуэ 
хуа Iэтащ махуэшхуэр зы-
гъэ  лъапIэхэм.

ДЫГУЛЫБГЪУ Жантинэ. 

Бахъсэн щIыналъэм 
и гъавэщIапIэхэр псо-
ри зэ хэту гектар мини           
9-м щIегъу. Бжьыхьэсэу 
 хаса гектар 2300-м щы-
щу 1800-м щIигъур 
 гуэ дзщ, 399-р хьэп-
цIийщ, 60-р Iусыпхъэ 
щхъуантIэщ. Абыхэм я 
щытыкIэр Iейкъым, гъэ 
щIэкIа хьэсапкъэхэм 
щIыгъэпшэрхэмкIэ йо-
лэжь.

АБЫ къыдэкIуэу гъат-
хасэм хухаха гектар ми-
ни 6-м щIигъур хасэ. 
Псом нэхърэ нэхъыбэр 
нартыхурщ - гектар мини      
5-м щIегъу, хьэпцIийр - 
65-рэ, зэнтхъыр - 60, 
сэху раныр - 785-рэ, 
джэш щхъуантIэр 25-рэ 
мэхъу. Мэкъумэш пред-
приятэхэмрэ уней хо-
зяйствэхэмрэ нартыху 
Iусыпхъэу  - гектар 350-
рэ, Iусыпхъэ щхъуантIэу 
170-рэ ящIащ.

ЩоджэнцIыкIум и цIэр 
зезыхьэ, «Заря» мэкъу-
мэш предприятэхэм, 
«Гибрид СК» агрофир-
мэм зэхэту гъатхасэ 
гуэдзыр, нартыхур, хьэп-
цIийр, сэ хураныр, Iусып-
хъэ щхъуан тIэр гектар 
мини 6-м щIигъум тра-
щIэнущ. Мэкъу мэш-
фермер пред прия тэ-
хэмрэ уней хо зяй ствэ-
хэмрэ нартыху къудейуэ 
мы гъэм хасэр гектари 
160-м нос.

- Бахъсэн щIыналъэм 
и мэкъумэшыщIэхэр зы-
хуеи ну техникэхэмкIэ, 
да  гъэгъэсыныпхъэмкIэ, 
щIыгъэпшэрхэмкIэ тэ-
мэ му къызэгъэпэщащ, 
гъатхасэр пIалъэм фIи-
мышу зэфIагъэкIыну 
яужь итщ, - жиIащ  Бахъ-
сэн къалэм мэкъумэш 
хозяйствэмрэ производ-
ствэмрэ зегъэу жьы-
нымкIэ и управ ленэм и 
унафэщI КIуэ кIуэ Ра-
шид.

ШЭРЭДЖ  Дисэ.

Гъатхасэм и
гуащIэгъуэщ

Сабийхэм гулъытэ хуащI рапевт Теммоевэ Лейлэ 
 Донбассым къраша сабий-
хэр Налшык щыIэхукIэ абы-
хэм ядэлэжьэнущ, я щы ты-
кIэр сыт и лъэныкъуэкIи 
къип щытэу.

Узыншагъэр щрагъэ фIэ-
кIуэж «Лэгъупыкъу» цент-
рым иджыпсту зыщагъэп-
сэху хъыджэбз цIыкIуу 15-м, 
щIалэ цIыкIуу 22-м. 

Фигу къэдгъэкIыжынщи, а 
щIыпIэм нэхъапэIуэкIи къи-
кIа сабий гуп Налшык 
щыIащ.

ЩХЬЭЩЭМЫЩI  Изэ.


